
Il-Festival tal-Bauhaus Ewropea l-Ġdida 2026
Kitt għall-Istampa
Bejn id-9 u t-13 ta’ Ġunju 2026, il-membri tal-komunità, il-ħallieqa tal-kontenut u dawk li jġibu l-bidla se jiltaqgħu fil-Festival tal-Bauhaus Ewropea l-Ġdida (NEB) fi Brussell biex jiċċelebraw il-kreattività, jesploraw ideat innovattivi u jsawru futur aktar inklussiv, sostenibbli u vibranti.
Il-Festival, li se jsir fil-Mużew tal-Arti u l-Istorja fi Brussell u fil-Parc du Cinquantenaire, kif ukoll f’Avvenimenti Satellita madwar l-Ewropa u lil hinn minnha, se jkun opportunità biex nimmaġinaw kif l-ispazji li ngħixu fihom jistgħu jkunu differenti. Se jlaqqa’ mijiet ta’ proġetti komunitarji, periti u artisti, komunitajiet lokali, attivisti fil-livell taċ-ċittadini, u persuni li jfasslu l-politika.
L-edizzjoni tal-2026 se tesplora r-rwol tal-impenn demokratiku fit-tiswir ta’ komunitajiet inklużivi u sostenibbli. Se tenfasizza l-kontribut taċ-ċittadini u tal-awtoritajiet lokali, b’enfasi partikolari fuq l-akkomodazzjoni affordabbli.

L-opportunità
Skopri stejjer li jfissru xi ħaġa
[bookmark: _Int_8wVFDCtN]Il-Festival tal-NEB jagħti lill-ġurnalisti aċċess għan-nies u l-proġetti li qed imexxu t-tranżizzjoni lejn enerġija nadifa tal-Ewropa fil-livelli kollha, mill-politiki sal-inħawi. Jistgħu jiġu koperti diversi angoli, f’panels ta’ diskussjoni, wirjiet ta’ proġetti u avvenimenti kulturali.
· Konverżazzjonijiet bejn ħassieba ewlenin: se jkun hemm kelliema ta’ livell għoli mill-istituzzjonijiet, l-industrija, l-arkitettura, l-akkademja u s-soċjetà ċivili li se janimaw il-Forum b’panels u diskorsi dwar l-innovazzjoni, id-disinn, iċ-ċirkolarità, u ħafna aktar.
· Proġetti reali, riżultati reali: mijiet ta’ inizjattivi komunitarji se juru t-trasformazzjonijiet li qed jgħaddu minnhom l-ambjenti mibnija u l-komunitajiet lokali. Il-Fair tagħtik l-opportunità li tiltaqa’ ma’ innovaturi u se tirrakkonta l-istorja ta’ kif qed jagħmlu differenza fil-komunitajiet tagħhom u lil hinn minnhom.
· Il-qawwa tal-kreattività: artisti minn madwar l-Ewropa kollha se jagħtu ħajja lill-Fest b’rappreżentazzjonijiet live u workshops kreattivi, li joffru l-possibbiltà li jinġibdu ritratti u vidjows impressjonanti.
· Perspettiva pan-Ewropea: L-Avvenimenti Satellita li se jsiru fl-istess waqt madwar l-Ewropa jagħtuk aċċess għal storja li tkopri diversi pajjiżi u komunitajiet.
Skopri l-programm sħiħ tal-Festival.

Lest biex tirrakkonta l-istorja tal-bidla mmexxija mill-komunità?
· Kuntatti għall-istampa: 

press-neb-festival2026@spectraconsortium.eu  

· Akkreditazzjoni tal-istampa
Dalwaqt se noħorġu d-dettalji dwar kif tirreġistra.

Sfond
Il-Bauhaus Ewropea l-Ġdida (NEB) hija moviment li jgħaqqad liċ-ċittadini, l-esperti, in-negozji u l-istituzzjonijiet biex jimmaġinaw modi differenti kif nistgħu ngħixu b’mod sostenibbli fl-Ewropa u lil hinn minnha. Billi tgħaqqad dixxiplini differenti u tippromwovi l-parteċipazzjoni fil-livelli kollha, tinkoraġġixxi lis-soċjetajiet tagħna jibnu futur sabiħ, sostenibbli u inklużiv.
L-NEB tipproponi mudell ta’ żvilupp li jħallat it-teknoloġija ċirkolari u nadifa ma’ disinji li jaqdu l-bżonnijiet tar-residenti kollha (b’kont meħud tal-aċċessibbiltà, l-affordabbiltà, il-prossimità għall-arti u l-kultura, l-aċċess għal attivitajiet komunitarji, u l-ħolqien ta’ opportunitajiet ta’ xogħol ġodda).
L-NEB tispira moviment qawwi fil-livell tal-poplu b’mijiet ta’ proġetti komunitarji madwar l-Ewropa. Mill-2020 ’l hawn, immobilizzat 1,900 membru tal-komunità u nediet kważi 700 proġett f’kull pajjiż tal-UE.
B’kollox ġew impenjati €557 miljun minn Orizzont Ewropa (il-programm ewlieni tal-finanzjament tal-UE għar-riċerka u l-innovazzjoni) għal proġetti tal-NEB sal-2027, biex b’hekk issa hemm disa’ programmi jappoġġjaw il-ħidma tal-NEB.
Fis-16 ta’ Diċembru 2025, il-Kummissjoni Ewropea ppreżentat il-pjanijiet tagħha għall-futur tal-NEB. Adottata bħala parti mill-Pjan Ewropew għal Akkomodazzjoni Affordabbli, il-Komunikazzjoni “Il-Bauhaus Ewropea l-Ġdida: mill-viżjoni għall-implimentazzjoni” u l-proposta li takkumpanjaha għal Rakkomandazzjoni tal-Kunsill jistabbilixxu l-azzjonijiet ewlenin biex l-inizjattiva tikber fl-iskala u biex jissaħħaħ ir-rwol tagħha bħala mutur tat-tranżizzjoni lejn enerġija nadifa u l-innovazzjoni fl-Ewropa u lil hinn minnha.

Malta u l-Festival tal-Bauhaus Ewropea l-Ġdida 2026  
Il-Festival tal-Bauhaus Ewropea l-Ġdida jinkludi kelliema u proġetti minn madwar l-Ewropa kollha u lil hinn minnha. Dan hu l-mod kif Malta qed tikkontribwixxi għall-Festival:
Spettakli tal-FEST, bħal   
· Moveo Dance Company Spettaklu ta’ żfin kontemporanju u teatru fiżiku li jagħti ħajja lill-perspettivi tal-komunitajiet emarġinati 
Tista’ ssib il-programm sħiħ tal-Festival hawn. 

L-AVVENIMENTI SATELLITI tal-Festival f’Malta jinkludu:  
· ArkiPjazza Dibattitu pubbliku fil-pjazza ta’ Ħaż-Żabbar dwar kif l-arkitettura kontemporanja tista’ tirrispetta l-identità ta’ Malta filwaqt li tħaddan is-sostenibbiltà u l-innovazzjoni
Għal-lista sħiħa tal-avvenimenti satellita, ara hawn.  

